Наративен извештај за ноември 2019 година

· Кабинет на Директорот на Јавното претпријатие за државни патишта, Зоран Китанов

[bookmark: _Hlk516059526]Директорот на ЈП за државни патишта во рамките на своите работни обврски го организира и раководи процесот на работењето, како и работата на претпријатието.
Во врска со Проектот за реконструкција и рехабилитација преку ЈП ,,Македонијапат” која опфаќа 33 улици кои инфраструктурно се комплетираат Директорот Зоран Китанов имаше посетата во скопската општина Ѓорче Петров заедно со Министерот за транспорт и врски, Горан Сугарески. Во првата фаза беа завршени 19 улици во населеното место Кисела Јабука во должина од 1,5 км. и во Волково во должина од 1 км. Кон крајот на оваа градежна сезона ќе се завршат уште 16 улици во должина 5,3 км.. Целиот процес ќе биде заокружен во брзо време. 
	Мисијата на Меѓународниот Монетарен Фонд беше во посета кај Директорот Зоран Китанов на кој што беа разгледувани приходите и расходите, инвестициските планови, задолжувањата, среднорочното сервисирање на долговите, проекциите, исплатите и амортизацискиот план.
[bookmark: _GoBack]	За прв пат во Република Северна Македонија беше  отворен Првиот Македонски конгрес за патишта, како важен регионален настан од областа на патната инфраструктура, каде што Директорот Зоран Китанов беше во својство на Претседател на Организациониот одбор, додека пак Генерален покровител на настанот беше Претседателот на Владата на Република Северна Македонија, г-дин Зоран Заев. Свеченото отворање на Конгресот се одржа на 7 ноември во хотел DoubleTree Хилтон во Скопје. Идејата на овој научен конгрес е да биде собир на сите менаџери од областа на патиштата од сите земји во регионот и пошироко, како можност да се разменуваат искуства и идеи за работење. 
“Важно е да се потенцира дека на развојот на патната мрежа во Република Македонија не смее да се гледа парцијално, односно изолирано само во локални рамки, бидејќи развојот на патната мрежа е во интеракција со патиштата во соседните земји, со што се придонесува и форсира интеграцијата на Република Северна Македонија како во регионот, така и во Европа. Затоа, можеме да констатираме дека патиштата претставуваат еден од основните фактори за понатамошен развој на Република Северна Македонија”, истакна Директорот Зоран Китанов.
Увид во градежните работи беше направен на државниот пат А1 делница, Смоквица – Удово и Р1401 делница, врска со државен пат Р1105 Брајковци – Балинци – Марвинци врска со државен пат А1, во должина од 6,10 км. и вредност 46,30 милиони денари, каде што е констатирано дека е завршено чистење на канавки, банкини, риголи, се работи на гребење на постоечкиот асфалт. Увидот беше направен од страна на Директорот Зоран Китанов и Министерот за транспорт и врски Горан Сугарески.
Директорот Зоран Китанов и Министерот за транспорт и врски Горан Сугарески, истотака беа на теренски увид на регионалниот пат Р1207 делницата Пелинце – ГП Пелинце во должина од 4,9 км. и вредност од 20,40 милиони денари. Градежните работи на оваа рехабилитација се во тек, се работи на асфалтирање. Реализацијата на оваа делница е околу 50%.
